
				এই পাতাটির মুদ্রণ সংশোধন করা প্রয়োজন। 
আমার বোম্বাই প্রবাস \ ( ;
অভিপ্রায় সম্পূর্ণ না হউক অনেকাংশে সিদ্ধ হইল। কেবল তির্ম্মল নামক একজন অধিপাগল
•জানোয়ার আর কষ্ঠাকুলের একটি রাজকুমার এই দুই রাজবংশধর অবশিষ্ট রহিল।
রামরায় অবাধে রাজ্য লাভ করিলেন কিন্তু নিষ্কণ্টক রাজ্যভোগ তার ভাগ্যে ছিল না। রাজপদ পাইয়া তিনি প্রগলভ ও গর্ব্বিত হইয়া উঠিলেন। প্রজারা তাহার উপর চটিয় তাহার বিরুদ্ধে ষড়যন্ত্র আরম্ভ করিল—তাহারা বলিতে লাগিল, ইনি কোথাকার জালরাজা, আমরা একজন খাটি রাজা চাই। রামরায় বেগতিক দেখিয়া অবশিষ্ট রাজকুমারটকে সিংহাসনে বসাইয়া মন্ত্রী হইলেন। ক্রমে তাহার অরিকুল ধ্বংস করিয়া রাজাকে সরাইয় পুনর্ব্বার স্বয়ং রাজ্যভার গ্রহণ করিলেন ।
ইহাতেও রাজ্যের শান্তি হইল না। এদিকে আবার অধিপাগলা তির্ম্মল গোলযোগ আরম্ভ করিল, তাহারও রাজা হইবার চেষ্টা । তির্ম্মল ও রামরায়ের মধ্যে বিষম দ্বন্দ্ব বাধিয়া গেল। অনেকে রামরায়ের পক্ষ হইয়া তির্ম্মলের বিরুদ্ধে অস্ত্রধারণ করিল। তির্ম্মল এই সঙ্কটে বিজাপুরের সুলতান ইব্রাহিমকে অনেক ধনরত্ন উপহার পাঠাইয় তাহার সাহায্য প্রার্থনা করিলেন।
ইব্রাহিম আহলাদের সহিত আমন্ত্রণ স্বীকারপূর্বক সৈন্তসামন্ত সমভিব্যাহারে বিজয়নগরে উপস্থিত হইলেন, তির্ম্মল তাহাকে স্বাগত বলিয়া বহু সমাদরে অভ্যর্থনা করিলেন।
হিন্দুদের মধ্যে হুলস্থল বাধিয়া গেল। হিন্দুরাজ্যে এইরূপে যবনরাজের হস্তক্ষেপ সকলেরই অসহ্য হইল। রামরায় ও তৎপক্ষীয় লোকেরা তির্ম্মলকে সুলতান বিসর্জনে অনুরোধ করিল—বলিল, আমাদের কথামত কাজ করিলে আমরা চিরকাল আপনার অনুগত ভৃত্য হইয়া থাকিব। তির্ম্মল আশ্বাস পাইয়া লক্ষ লক্ষ টাকা দক্ষিণ দিয়া অনেক কষ্ট্রে ইব্রাহিমকে বিদায় করিলেন। মুসলমানেরা যেমন কৃষ্ণ পার হইল প্রজারাও আপনাদের বচন ভুলিয়। দাত দেখাইতে আরম্ভ করিল। জনরব উঠিল প্রজার ক্ষেপিয়া উঠিয়া তির্ম্মলকে ধরিতে আসিতেছে। এই সংবাদে তির্ম্মল একেবারে অধৈর্য্য ও কাণ্ডাকাণ্ড বিবেচনাশূন্ত হইয় পড়িলেন। অশ্বগজের চক্ষু উৎপাটন, রাজবাটীর গহনাপত্র জাতায় পিষিয়া চুণীকরণ, এইরূপ ক্ষিপ্তের ন্যায় ব্যবহার আরম্ভ করিলেন। পরে শত্রুর রাজভবনে প্রবেশ করিবার উদ্যোগ করিতেছে এমন সময় তিনি আত্মহত্যা করিয়া বিপদ-রাশি হইতে নিস্কৃতি পাইলেন ।
রামরায় এখন নির্ব্বিঘ্নে রাজত্ব করিতে লাগিলেন–র্তাহার শাসনে রাজ্যের পূর্ব সমৃদ্ধি ফিরিয়া আসিল । মুসলমানদের মধ্যে ঈর্ষ্য ও ভয়ের সঞ্চার হইল। ।
এদিকে ইব্রাহিমের পশ্চাৎ আলি আদিল খাঁ বিজাপুরের সিংহাসনে আরোহণ করিলেন। তিনি প্রথমতঃ রামরায়ের সহিত মিত্রতাবন্ধন করেন। হিন্দু মুসলমানদের

